
Для многіх нацый Заходняй Еўропы 
Другая сусветная стала як бы 
паўторам Першай. Для беларусаў 

Другая сусветная вайна была канцом свету.
Краіна змяніла межы. Нацыянальная эліта 

была вынішчана амаль да апошняга чалаве-
ка, а ацалелыя расцярушыліся па свеце. Ма-
тэрыяльны фонд быў амаль зруйнаваны: праз 
Беларусь двойчы перакаціўся фронт, абодва 
праціўнікі вялі татальную вайну і пакідалі па 
сабе выпаленую зямлю.

І непапраўнае — з 9,2 мільёнаў жыхароў 
на 1941 год да 1945-га загінулі каля 1,6 млн. 
Сувымерныя страты жыхарства, акрамя 
Беларусі, зазнала толькі Польшча.

Зверстваў нацыстаў, у тым ліку ў Беларусі, 
свет раней не бачыў. Каля 600 тысяч палон-
ных вайскоўцаў замарылі голадам на вачах 
у застрашанага насельніцтва. Дзесяткі вёсак 
былі спаленыя з людзьмі жыўцом. Каля 600 
000 габрэяў былі замардаваныя ад малога да 
старога толькі за сваю нацыянальнасць. Сотні 
тысяч беларусаў загінулі ў савецкім войску, 
якое не лічылася з чалавечымі ахвярамі.

Сярод гэтага азвярэння мільёны беларусаў 
праявілі свае найлепшыя якасці. Тысячы 
людзей дапамагалі хавацца палонным, уце-
качам, камуністам і габрэям, на якіх палявалі 
немцы. Тысячы іншых самаарганізоўваліся 
для выжывання і захоўвалі нацыянальную і 
рэлігійную традыцыі. Беларусы, сярод якіх бу-
дучы Народны пісьменнік Васіль Быкаў, муж-
на ваявалі ў складзе савецкай арміі. Дзесяткі 

тысяч беларусаў пад акупацыяй далучыліся 
да руху супраціву. У вялікіх беларускіх лясах 
утварыліся актыўныя партызанскія злучэнні.

Саветы інспіравалі вылазкі, каб правака-
ваць немцаў на акцыі помсты, з мэтай распаль-
ваць антынямецкія настроі. Нацысты ж пад 
прэтэкстам барацьбы з партызанамі 
разгортвалі палітыку вынішчэння 
спачатку жыдоўскага, цы-
ганскага, а пасля і славян-
скага насельніцтва. Яны 
нацкоўвалі беларусаў 
на палякаў, літоўцаў — 
на беларусаў і г.д., каб 
вынішчаць адных рукамі 
другіх.

У 1941 годзе многія 
сустракалі немцаў — якіх 
памяталі па Першай сус-
ветнай — як вызваленне ад 
зненавідных саветаў. Саветаў, 
якія за 1930-я вынішчылі каля 
200 000 жыхароў Беларусі, і 
яшчэ каля 400 000 былі дэпартава-
ны ці адпраўлены ў канцлагеры. Ахвяры 
камуністаў і іх сваякі нярэдка ішлі на супрацу 
з акупантамі. Аднак расісцкі характар новай 
улады хутка стаў яўны, хоць пра план «Ост» 
мясцоваму насельніцтву і не было вядома. 
Працверазелі і лідэры антыкамуністычнай 
часткі нацыянальнага руху, якія пайшлі на ка-
лабарацыю з немцамі.

На жаль, на 1941 год наймацнейшыя на-

цыянальныя лідэры былі ці замардаваны 
саветамі — Чарвякоў, Тарашкевіч, ці сядзелі 
ў савецкіх турмах — як Антон Луцкевіч. Папу-
лярных асобаў, здольных згуртаваць нацыю 
для змагання за незалежнасць, абапершыся 
на дапамогу заходніх дэмакратый, у краіне 

не заставалася. Таму нацыянальна-
вызвольны рух у Беларусі ў 

часе Другой сусветнай і пас-
ля яе быў слабейшы, чым у 

суседніх Літве і Украіне. 
Другая сусветная для 

Беларусі пачалася 1 
верасня 1939 года.

У выніку вайны да 
Усходняй Беларусі 
была далучаная За-
ходняя, і большасць 

этнічна беларускіх тэ-
рыторый апынулася ў 

адной адміністрацыйнай 
адзінцы пад савецкай аку-

пацыяй. Рацыянальнае ада-
брэнне ўз’яднання азмрочвалася 

горыччу страты Вільні і Беластока — 
выдатных культурных і эканамічных цэнтраў. 
Іх Масква спачатку далучыла да Беларусі, але 
неўзабаве аддала ў якасці падарункаў такса-
ма акупаваным Літве і Польшчы.

Саветы спрытна міфалагізавалі Дру-
гую сусветную вайну для панавання над 
паняволенымі народамі Цэнтральнай 
Еўропы.

Так, у выпадку Беларусі саветы маніпулявалі 
гістарычнымі наратывамі, лічбамі і фактамі. 
Лічбу ахвяраў, і без таго вусцішную, 
павялічвалі за кошт стварэння двайной 
бухгалтэрыі стратаў, двайнога ўліку загубле-
ных савецкіх ваеннапалонных.

Аднак гэтыя спекуляцыі не павінны засла-
няць галоўнага. Другая сусветная вайна была 
вайной супраць абсалютнага зла. Дзякуючы 
перамозе над гітлерцамі, беларусы захаваліся 
як нацыя. У выпадку перамогі нацыстаў нас 
фізічна вынішчылі б. Бо ж «жыццёвую прасто-
ру» на ўсход ад Нямеччыны нямецкія расісты 
прызначалі для сваёй каланізацыі. 

Пасля 9 мая 1945 года ў розных раёнах 
Беларусі, асабліва заходняй, працягвалася 
партызанская вайна супраць саветаў, якая 
набыла характар грамадзянскай і забра-
ла жыцці тысяч людзей. Салдаты-беларусы 
працягвалі гінуць на японскім фронце. Тым 
не менш, найстрашнейшае заставалася ўжо 
ззаду.

Беларусь была сярод пераможцаў, 
заснавальнікаў Арганізацыі Аб’яднаных На-
цый. Жахі і навука з той вайны знайшлі сваё 
адлюстраванне ў велічных творах Быкава, 
Брыля, Адамовіча, Савіцкага, Пташука.

Непрыманне вайны як сродку вырашэння 
канфліктаў, непрыманне расізму з нацызмам 
сталі фундаментальнымі ў светапоглядзе 
беларусаў.

Андрэй Дынько.

Аб’явА

НЕЗАЛЕЖНАЯ ГАЗЕТА ШУМІЛІНШЧЫНЫ

СЬВIТАНАК
Беларусь,
  твой народ
 дачакаецца
Залацiстага,
 яснага дня! 
М. Багдановiч.

• Каб атрымліваць кожны нумар га-
зеты «Світанак» паведаміце рэдакцыі 
аб гэтым – зрабіце бесплатную 
падпіску.

• Рэдакцыя « Світанка »  змяшчае 
бясплатныя абвесткі чытачоў вы-
дання. Дзеля размяшчэння абвесткі 
запоўніце купон або патэлефануйце ў 
рэдакцыю.

•  Калі парушаны вашы правы 
спажыўца, працаўніка, то даем 
эфектыўныя парады па абароне права 
і пошуку бясплатных юрыстаў. Звяр-
тайцеся на адрас газеты «Світанак».

• Рэдакцыя запрашае да 
супрацоўніцтва неабыякавых грамад-
зян. Вашы навіны, паведамленні – на-
шая падзяка. Словам, сувенірам.

Планы на 
будучыню

На Обальскім керамічным заводзе распра-
цаваны  інвестыцыйны праект па будаўніцтву 
новага цэха. У бліжэйшым будучым тут плануюць 
выпускаць новы від цэглы – парызаваную. Ад звы-
чайнай цэглы яна адрозніваецца сваёй лёгкасцю, 
цеплынёй і надзейнасцю. Адначасова вядзецца 
распрацоўка тэхналогіі вырабу і абліцовачнай 
цэглы. Праўда, інвестара пакуль што не знайшлі. 
Трэба мець на ўвазе, што інвестыцыйная вартасць 
праекта – каля 79 мільярдаў рублёў. Ужо наладзілі 
сувязь з нямецкімі, італьянскімі і украінскімі 
бізнэсоўцамі. Рынак збыту зараз надзвычай 
дынамічны і пакупнікоў па-ранейшаму нямно-
га для таго, каб разгрузіць склады. За красавік 
прадалі 3,7 мільёны штук цэглы. Выручылі два 
мільярды рублёў- гэтага хапіла, каб нарэшце 
разлічыцца за газ, электраэнергію, выплаціць 
частку падаткаў.У траўні плануюць павялічыць 
экспарт , ужо заключылі дагаворы з Расейскай 
Федэрацыяй на восем мільёнаў штук цэглы. Сло-
вам заводу пашанцавала – хаця вытворчасць 
крыху знізілася, але затое ніводнага чалавека не 
скарацілі.

Я. Вайтовіч.

чым была для беларусі тая Перамога?

У 
самай крыва-

вай вайне ХХ стагод-
дзя Беларусь згубіла 1,6 

млн жыхароў. Тэрытары-
яльныя набыткі азмрочыла 

страта Вільні й Беластоку. 
Аднак самае галоўнае — 

беларусы захаваліся як на-
цыя. У выпадку перамогі 

нацыстаў нас фізічна 
вынішчылі б.

У СССраўскім грамадстве 
на дзень нараджэння права-
дыра бальшавізму У. І. Леніна 
людзі былі абавязаны бя-
сплатна адпрацаваць адзін 
дзень. Не сакрэт, што “вялікі 
пачын”  тлумачыўся чыста 
меркантыльнымі інтарэсамі 
чыноўнікамі ад савецкай 
улады.  Прыхільнікі Леніна 
развязалі грамадзянскую вай-
ну, на якую пайшлі вялізныя 
грошы. Плаціць рабочым на 
прадпрыемствах не было чым, 
таму ідэолагі камунізму пад 
маскай энтузіазму працоўных 
мас прыдумалі гэтак званы 
суботнік . Хранічна нестае гро-
шай і цяперашнім будаўнікам  
“рыначнага сацыялізму” – бю-
ракратычнаму рэжыму Аляк-
сандра Лукашэнкі. Вось чаму 
дагэтуль жывучая,  мабыць не 
самая горшая, з савецкіх тра-
дыцый – усеагульны суботнік. 
24 красавіка Шуміліншчына, 
як і ўся Беларусь, выйшла на 
рэспубліканскі суботнік. На 
гэты раз на розных аб’ектах 
нашага раёна працава-
ла 8200 жыхароў. Высака-
родная мэта дала прырост 
“добраахвотнікаў” – у мінулым 
годзе ў суботніку прынялі ўдзел 
7680 чалавек. Работа знайш 
лася літаральна кожнаму, ніхто 
не застаўся у баку ад напружа-
най працы. Пры гэтым галоўны 
фронт работ разгарнуўся на 
пастаянных рабочых месцах: 
на сяўбе, на будоўлі, іншых 
вытворчых аб’ектах. Астатнія 
жыхары паўсюдна заняліся 

добраўпарадкаваннем: садзілі 
дрэвы, прыбіралі свае вуліцы 
і двары, падмяталі, фарбавалі. 
Нямала “працоўных дэсантаў” 
высадзілася на фермах і ма-
шынных дварах. Людзі збіралі 
каменне, разбівалі клумбы, 
бялілі дрэвы, убіралі смецце. 
Да прыкладу, усяго па раёну ад 
камянёў было ачышчана каля 
160 гектараў. Кіраўнікі наша-
га раёна ўпэўнены, што такія 
выезды прыносяць толькі  ка-
рысць –яны садзейнічаюць 
згуртаванасці працоўных 
калектываў, узаемаразуменню. 
Дарэчы, сёлета на суботніку 
было пасаджана шмат дрэў. 
Адметна тое, што ў дэндра-
парку Шумілінскага лясніцтва 
працавала і кіраўніцтва на-
шага раёна на чале са стар-
шынёй райвыканкама В. А. 
Падлешчуком. Вальдэмар 
Антонавіч уласнаручна садзіў 
саджанцы сасны: белакорай, 
чырвонай, густаквектнай. Уво-
гуле, гэты суботнік па праву 
можна назваць днём азеля-
нення. Па словах інжынера 
па лесааднаўленню  Дзяніса 
Барадаўкі, усяго пасадзілі каля 
35 тысяч сеянцаў елкі і сасны. 
На азеляненні працавалі і вучні 
шумілінскіх школ, якія садзілі 
дрэвы ля возера. Трэба адзна-
чыць, што на рэспубліканскім 
суботніку насельніцтва нашага 
раёна зарабіла для дзяржавы 
22,5 мільёнаў рублёў. На што 
будуць патрачаны грошы?

Аляксандр Шчамлёў.

усеагульны суботнік
Для таго, каб праца 

сельсаветаў адбывалася злад-
жана і аператыўна, работнікі 
сельвыканкама павінны 
ладзіць рэгулярныя сустрэчы 
з насельніцтвам. За апошнія 
гады намнога змянілася 
аблічча і праца сельсаветаў. 
Раней лічылася, што сельскі 
Савет патрэбен толькі, каб 
даведкі выпісаць – пра на-
раджэнне ды смерць. На 
сённяшні дзень гэтыя орга-
ны робяць шмат: сочаць за 
сацыяльнымі стандартамі, 
працуюць як “адно акно”, на-
водзяць парадак на тэрыторыі, 
збіраюць малако і гэтак далей. 
І становішча паступова мя-
няецца да лепшага. Карацей, 
мясцовая ўлада стала выгля-
даць больш прыстойна. Ці 
працуюць сёння сельскія Са-
веты такім чынам, каб людзі 
адносіліся да іх з павагай? На-
прыканцы красавіка выязная 
група Мікалаёўскага сельвы-
канкама наведала аддале-
ныя вёскі: Ерашова, Лабейкі, 
Андрэева і Надзежына. Стар-
шыня сельскага Савета Аляк-
сандр Іванавіч Казлоўскі, не-
сумненна быў у курсе праблем 
кожнага жыхара населенага 
пункта. Прынамсі, у Андрэеве 
за працу з насельніцтвам ад-
казвае старэйшына вёскі Т. Ф. 
Ушал. На гэты раз сур’ёзных 
скаргаў з боку яе насельнікаў 
не было. Так, людзі нездарма 
выказалі Тамары Фёдараўне 
давер – аўталаўка ходзіць па-
стаянна, асартымент тавараў 

задавальняе попыт сельскіх 
пакупнікоў. У Андрэеве 
пражывае 80 чалавек – у 
асноўным пенсійнага ўзросту. 
Са здачай малака – парадак, 
пры гэтым не мае значэння 
малая колькасць кароў – кло-
паты па малаку ўзяў на сябе 
мясцовы прадпрымальнік Е. 
Бужынскі. Дроў хапае, якасць 
дарог здавальняючая – заста-
лося толькі  адрамантаваць 
калонку. Зусім іншая сітуацыя 
была ў вёсцы Надзежына. І 
вежа ёсць, і калонкі спраўныя. 
Аднак вельмі нязручная рабо-
та помпы: каб набраць вады 
з калонкі, трэба ісці  ў канец 
вёскі да вежы, каб уключыць 
або адключыць работу пом-
пы. Жыхарам вёскі так нада-
кучыла гэта састарэлае абста-
ляванне, што яны  ўжо самі 
даўно гатовы аплаціць работы 
па мадэрнізацыі водазабяспя-
чэння. У Ерашове людзі прасілі 
кіраўніцтва высякаць алешнік 
на лузе без спецыяльнага даз-
волу мясцовай улады. А стар-
шыня Мікалаёўкага сельсаве-
та А. І. Казлоўскі ў сваю чаргу 
ўказаў нядбайным гаспадарам 
на заросшыя быльнёгам ага-
роды. Вынікі выязной сустрэ-
чы з насельніцтвам будуць 
падведзены ў бліжэйшы час 
на сесіі. Як бы там не было, 
але і шэраговыя выбаршчыкі 
і кіраўнікі Мікалаёўскага сель-
выканкама падчас апошняга 
візіту ў аддаленыя вёскі ўсё ж 
такі дасягнулі паразумення.

С. Горкі.

як сельсавет клапоціцца 
пра аддаленыя вёскі



№7, ТРАВЕНЬ 2010 ГоДА 2 стар.

Зянькова Ефрасіння Савельеўна 
нарадзілася ў вёсцы Ушалы Віцебскга 
павета  (цяпер Обальскі сельса-
вет). Працавала на фабрыцы “Сцяг 
індустрыалізацыі” у Віцебску. Калі 
пачалася вайна, наладжвала сувязь 
з партызанскім атрадам імя Варашы-
лава, выконвала яго заданні. У пачат-
ку 1942 года ўзначаліла Обальскае 
камсамольскае падполле. З верасня 
1943 года ў партызанскай брыгадзе 
імя Леніна. У 1944-1967 на камса-
мольскай і партыйнай рабоце. Зван-
не Героя Савецкага Саюза Зяньковай 
Ефрасінні Савельеўне прысвоена ў 
1958 годзе. Памерла З. С. Зянькова ў 
1984 годзе.

кіраўніца 
обальскага 
ПадПолля

Жыхарам вёскі Мазеки, што 
ў Шумілінскім раёне, каб уба-
чыць знакаміты «Чорны квадрат» 
Казіміра Малевіча, не трэба хадзіць у 
Траццякоўскай галерэі або Эрмітаж. У 
іх гэты шэдэўр, аб якім крытык Аляк-
сандр Бенуа казаў, што «гэта і ёсць тая 
ікона, якую спадары футуристы ставяць 
наўзамен Мадоны», знаходзіцца пад 
бокам - красуецца сабе на аўтобусным 
прыпынку на трасе Віцебск - Полацак. 
Экспазіцыю цалкам бясплатна можа на-
ведаць любы праезнай. 

На аўтобусным прыпынку, побач з 
«Чорным квадратам», вялікімі літарамі - 
іх добра відаць здалёк - напісана: «УНО-
ВИС 90» і «Малевіч». Таксама на сценах 
прыпынку намаляваныя дзве карціны ў 
духу заснавальніка супрэматызму. 

«Чорны квадрат» кіламетрах у 30-
35 ад Віцебска - горада, дзе Казімір 
Севярынавіч ў 1920 годзе стварыў аван-
гарднай мастацкае аб’яднанне УНОВИС 
(«Утвердители новага мастацтва»), на-
лежыць пэндзля нейкага сціплага ма-
стака з дарожнай службы. Вядома, не 
Малевіч, але ўсё роўна ўражвае! Стом-
лены вандроўнік, гледзячы на яго копію 
знакамітага твору, бачыш, таксама далу-
чыцца да высокаму мастацтву. 

Віцебск - горад-мастак і горад 
мастакоў - дакладна стаіць на нейкіх 
асаблівых восях свету, калі ўжо нава-
кольныя вёскі робяць выставы прама на 
дарогах! Дарэчы, звярніце ўвагу: назва 
вёскі Мазеки сугучна словах «Малевіч», 
«маляваць», «мазаць», «малякаць», «ма-
зякаць» ...

Яна Ільіна.

СЬВIТАНАК

І тут неабходна зазна-
чыць, што Обальская сярэд-
няя школа таксама не вы-
ключэнне. Самае галоўнае 
багацце для школьнай 
сталовай вырошчваюць у 
цяпліцы. На кожны сезон 
нарыхтоўваюць па чатыры 
пяцідзесяцілітровыя бочкі 
агуркоў і зялёных памідораў. 
Да таго ж на прышкольным 
участку вырастае добры 
ўраджай цыбулі і буракоў, 
фасолі і капусты. Паводле 
дырэктара Обальскай шко-

лы Аляксандра Мікалаевіча 
Штокіна, сёлета плануюць 
прадаць каля тоны агуркоў 
і памідораў, а лішкі з про-
дажу гародніны папоўняць 
спецрахунак. И гэта яшчэ 
не ўсё. Акрамя гародніны, 
вырошчваюць на продаж 
расаду кветак – аксамітак, 
сальвіі, гваздзікі. Апошнім 
часам Обальская школа 
займела ўласны пітомнік. 
Для ўпрыгожвання школь-
най тэрыторыі садзяць бэз, 
барбарыс, туі, блакітныя 

елачкі,дэкаратыўныя бя-
розы. У рэшце рэшт гэты 
неардынарны падыход 
да навучання дзяцей дае 
свой плён. Відавочна, што  
настаўнікам  і вучням  пры-
емна  спажываць у школьнай 
сталоўцы гародніну, якую 
яны вырасцілі сваімі рукамі. 
Здавалася б, у век сучасных 
тэхналогій кожны павінен 
займацца сваёй справай 
– так лягчэй. Магчыма, з 
дзяржаўнага бюджэту выдзя-
ляецца недастаткова сродкаў 

для таго, каб адміністрацыя 
навучальных устаноў нашага 
раёна набывала ўсё неабход-
нае на рынку. Аднак нашы 
кіраўнікі на месцах чамусьці 
“саромеюцца” патрабаваць 
ад больш высокага началь-
ства элементарныя дабро-
ты для вучняў. Бадай што, 
пераважная большасць з іх 
пакуль што стала на шлях 
найменшага супраціўлення 
і прывучае да гэтага сваіх 
калегаў і паплечнікаў.

Алесь Шумскі.

У многіх школах нашага раёна гародніну не купляюць, а назапашваюць сваімі сіламі. Як правіла, для гэтай 
мэты будуюць цяпліцы і апрацоўваюць гэтак званыя пршкольныя ўчасткі. Прычым на гэтых імправізаваных 
сельскагаспадарчых аб’ектах працуюць усе: і настаўнікі, і школьнікі,рабочыя школы і бацькі. 

накарміць дзяцей сваімі сіламі

Некалі пры камуністах 
існаваў такі лозунг: “ Пар-
тия сказала надо, и ком-
сомол ответил – есть!”. 
Лозунгавае мысленне да 
тае пары засталося ў ця-
перашняй постсавецкай 
Беларусі. Сам кіраўнік  
дзяржавы Рэспублікі 
Беларусь Аляксандр Лу-
кашэнка неаднаразова 
выказваўся наконт таго, 
што, маўляў мы возьмем 
усё лепшае  з мінулай са-
вецкай эпохі. Па ўсяму 
відаць, што мілітарыстская 
свядомасць савецкага ча-
лавека прыйшлася даспа-
добы цяперашняму бюра-
кратычнаму рэжыму на 

Беларусі. Вось і чыноўнікі 
нашага раёна вырашылі 
выхоўваць моладзь у духу 
савецкага патрыятыз-
му. Менавіта  для гэтага і 
была арганізавана 7 мая 
на гарадскім стадыёне 
вайскова-патрыятычная 
гульня пад назвай 
“Зарніца”. Па распарад-
жэнню раённага аддзела 
народнай адукацыі спа-
чатку прынялі ў піянеры 
28 хлопчыкаў і дзяўчынак. 
Апроч таго, сучасныя 
нашчадкі ленінскага кам-
самолу ГА БРСМ уключылі 
ў свае спісы яшчэ 40 
маладзёнаў. Адкрыў 
спартыўны фэст начальнік 

аддзела адукацыі П. У. 
Спірыдонаў. У сваёй 
прамове ён падкрэсліў 
важнасць патрыятычна-
га выхавання ў выглядзе 
вайскова-спартыўных 
гульняў, асабліва 
напярэдадні 9 траўня. 
Як вядома, 9 траўня ў 
нашай краіне лічыцца 
надзвычай важкім свя-
там  для кіраўнікоў  ця-
перашняй дзяржавы 
Рэспублікі Беларусь. І 
сапраўды, чаму б не ска-
рыстаць дзень перамогі 
Савецкага Саюза над 
гітлераўскай Германіяй у 
прапагандыцскіх мэтах? 
Змоладу значна лягчэй 

уцягваць маладзёнаў у 
кансалідаваную суполь-
насць, у якой проста 
жыць – зверху аддаюць 
загады, а нізам застаецца 
толькі іх выконваць. Уся-
го на гарадскім стадыёне 
спаборнічалі 15 каманд. 
На ваенізіраванай пала-
се перашкод школьнікі 
паказалі свае здольнасці 
пераадолення лабірынту 
і купін. Першае месца 
дасталося школьнікам 
з СШ № 2, другое месца 
занялі юныя спартсмены 
з Лаўжанскай СШ, на трэ-
цяе выйшлі навучэнцы ра-
ённай гімназіі. Бадай, што 
самае цікавае відовішча – 

гэта конкурс строю і песні. 
Службоўца ваеннага 
камісарыята Ю. У. Бабічаў 
звярнуў увагу на добрую 
падрыхтоўку большасці 
каманд. Першае месца 
было падзелена паміж 
трымя камандамі: СШ 
№2, Мікіціхінская і Обаль-
ская школы. А ў конкурсе 
“баявых лісткоў”  не было 
роўных вучням наву-
чэнцам раённай гімназіі 
і  вучням  з Лаўжанскай 
школы. На заканчэнне 
мерапрыемства адбыла-
ся віктарына пра падзеі 
савецка-германскай вай-
ны.

А. Прыбярэжны.

вайскова-патрыятычныя гульні

славутыя землякі

Калінін Пётр Захаравіч, нарадзіўся 
ў 1902 годзе на хутары Альховікі 
Віцебскага павета (Светласельскі 
сельсавет). З 1926 года на партый-
най і савецкай рабоце . Працаваў у 
Сіроцінскім раёне, на адказных па-
садах у ЦК КП (б), наркамаце земля-
робства БССР. У Вілейскай вобласці. 
У 1941 – 1944 гадах сакратар ЦК КП 
(б) Б. З верасня 1942 года начальнік 
Беларускага штаба партызанскага 
руху. З 1944 года першы сакратар 
Гродзенскага абкама КП (б) Б З 1948 
года на адказных пасадах у Савеце 
Міністраў БССР.Памёр Калінін Пётр 
Захаравіч у 1966 годзе.

наш 
галоўны 
Партызан

ПрыПынак а-ля 
казімір малевіч

савецкі 
герой з 
мішневіцкай 
зямлі

Герой Савецкага Саюза 
Спірыдзенка М. К. ( 1916- 1980) 
Спірыдзенка Мікалай Кузьміч 
нарадзіўся ў 1916 годзе ў вёсцы Бе-
разуга Гарадоцкага павета (цяпер 
Мішневіцкі сельсавет). У Чырвонай 
Арміі з 1937 года пасля заканчэння 
Віцебскага аэраклуба. Скончыў Ба-
рысаглебскую ваенную авіяшколу 
(1938 ), Ваенна-паветраную акадэмію 
(1950), Акадэмію Генштаба (1957). 
Удзельнік савецка-фінляндскай 
вайны 1939-1940. У Вялікую Ай-
чынную вайну з чэрвеня 1941 на 
Паўночна-Заходнім, Паўднёва-
Заходнім, Заходнім, 2-м Беларускім 
франтах. Камандзір авіаэскадрыллі, 
намеснік камандзіра авіапалка маёр 
Спірыдзенка зрабіў 337 баявых 
вылетаў, удзельнічаў у 85 паветраных 
баях, збіў 15, у групе – 6 самалётаў 
праціўніка. Званне Героя Савецкага 
Саюза генерал- маёр Спірыдзенка 
Мікалай Кузьміч атрымаў у 1945 год-
зе. У 1962- 1970 гадах працаваў вы-
кладчыкам ваеннай акадэміі.

В о С Ь  ТА к А Я  Т У Т 

свабода

Падпіска на газэту «Витебский ку-
рьер» забаронена, продаж у шапіках 
«Белсаюздруку” не дазволены таксама. 
Заснавальнікі выданьня спадзяваліся, 
што ўдасца наладзіць распаўсюд праз 
прыватнае гандлёвае прадпрыемства. 

Дырэктар ПУГП «Витебский корунд» 
і заснавальнік газэты «Витебский ку-
рьер» Віктар Рамнёў зьбіраецца наноў 
падаваць у Віцебскі гарвыканкам да-
кумэнты на атрыманьне ліцэнзіі. Пра 
гэта паведаміў праваабаронца Павал 
Левінаў, які прадстаўляў інтарэсы прад-
прыемства ў гаспадарчым судзе.

Пакуль, ня маючы ліцэнзіі, выдаўцы 
газэты спрабуюць распаўсюджваць яе 
бясплатна. Аднак гэтая ініцыятыва ка-
раецца: ужо некалькі разоў міліцыянты 
арыштоўвалі наклад «Витебского курье-
ра», які зарэгістраваны ў Расеі і друкуец-
ца ў Смаленску. Пратаколы затрыманняў 
разглядаліся ў судох, якія ўжо двойчы 
пагаджаліся, што газэта ня мае адмысло-
вага дазволу на распаўсюд у Беларусі, і 
выносілі заснавальніку Віктару Рамнёву 
мільённыя штрафы.

Ян Сведка.

Вышэйшы гаспадарчы суд пакінуў у сіле рашэнні Гаспадарчага суду Віцебскай 
вобласьці, адмовіўшы прыватнаму ўнітарнаму гандлёваму прадпрыемству «Витеб-
ский корунд» у атрыманьні ліцэнзіі на распаўсюджваньне выдання.

Квітнеюць
яблыні 

1. Досвед
 + Мілінкевіч можа стаць першым апазіцыйным 

палітыкам, які будзе ўдзельнічаць у двух выбарах 
запар. Ён не зламаўся пасля кампаніі 2006 года, 
застаўся ў палітыцы. Гэта выгодна адрознівае яго 
ад Домаша і Ганчарыка. Калі ўдасца добра ўсё 
прааналізаваць, то сёлетнюю кампанію Мілінкевіч 
ужо будзе рабіць з улікам памылак і хібаў мінулай. 
Апроч выбарчага досведу, Мілінкевіч мае і до-
свед кіраўніка. У свой час ён з’яўляўся намеснікам 
старшыні Гродзенскага гарвыканкама. Праўда, ужо 
доўгі час ён з’яўляецца афіцыйна беспрацоўным.

 - Досвед паразы. Можна доўга гаварыць, што 
выбары былі сфальшаванымі, што гэта ўвогуле 
не былі выбары, але за Мілінкевічам цягнецца 
шлейф паразы з мінулай кампаніі. А калі ўзгадаць, 
то і з домашаўскай таксама, калі Мілінкевіч быў 
кіраўніком штаба кандадыта. Пры гэтым, за яго-
най спінай стаіць моладзь, якая такога сумнага 
досведу яшчэ не мела. Зрэшты, у спорце часта так 
здараецца, што паразы спара¬джаюць здаровую 
злосць і прагу рэваншу. У свой час Мілінкевіч быў 
чэмпіёнам БССР па баскетболе.

2. Вядомасць
 + Мілінкевіч застаецца самым вядомым 

апазіцыйным палітыкам з найвышэйшым рэй-
тынгам. Гэта заслуга тых выбараў. Важным было 
тую вядомасць і пазнавальнасць не разгубіць. З 
гэтай мэтай палітык працягвае ездзіць па краіне, 
сустракацца з людзьмі. Мілінкевіч увесь гэты 
паміжвыбарны час заставаўся адзіным палітыкам, 
што рэгулярна ездзіў у рэгіёны.

 - Узрост. Мілінкевіч ужо тры гады як пенсіянер. 
Асабліва мінусам гэта выглядае, калі ўлічыць, што 
канкурэнты па апазіцыйным лагеры маладзейшыя 
на дзесяць, а то і на 25 гадоў. Адамкуса ў Літве 
абралі калі яму было ўжо больш за 70 гадоў, але 
ў нас не Літва з яе дэмакратычнымі працэдурамі. 
Здароўе ў лідэра Руху «За Свабоду» таксама ўжо не 
як у маладосці. Летась палітык перанёс аперацыю, 
а потым цэлае лета быў вымушаны праходзіць 
рэабілітацыю ў родных Берштах.

3. Інтэлігент
 + У адрозненне ад многіх іншых апазіцыянераў, 

Мілінкевіч мае выразны архетып, гэта вобраз 
«кандыдата інтэлігента». Ён нібыта ўвасабляе са-
бой еўрапейскі выбар беларусаў. Заўсёды эле-
гантны, прыстойны, вытрыманы. Гэтым Мілінкевіч 
прываблівае многіх выбарцаў. Часта гаворыцца, 

што, каб перамагчы Лукашэнку, патрэбная абса-
лютна процілеглая спакойная сіла. І Мілінкевіч 
найлепш падыходзіць пад гэтыя крытэры.

 - Нерашучасць. Ад савецкага інтэлігента ў 
Мілінкевіча засталася нерашучасць. Ён доўга аб-
думвае свае рашэнні, яны яму даюцца цяжка. Пры-
няць спантаннае яркае рашэнне — гэта не пра 
Мілінкевіча. У экстрэмальных сітуацыях палітык ча-
ста губляецца і не ведае, які варыянт развіцця пад-
зей бу¬дзе правільным. Разам з тым, палітык умее 
трымаць удар, што ўжо неаднаразова даказваў.

4. Праграма
 + Яшчэ за дзевяць месяцаў да выбараў 

Мілінкевіч прэзентаваў тэзісы сваёй перадвы-
барчай кампаніі. Менавіта з ёй палітык будзе гру-
кацца да сэрцаў выбарцаў. Нічога асабліва новага 
ў ёй няма, але хто сказаў, што мусіць быць? Пе-
радвыбарчыя праграмы падобныя ва ўсім свеце. 
Мілінкевіч ужо ведае, з чым ён пойдзе на выбары, 
іншыя — яшчэ не.

 - Адсутнасць харызмы. У апазіцыйных 
актывістаў нарастае расчараванне праз шматга-
довае безвыніковае змаганне з дыктатурай. І каб 
перамагчы гэтую паняверку, яны хацелі б паба-
чыць моцнага лідэра, які дасць надзею на перамо-
гу. Патрэбен драйв, у Мілінкевіча яго няма. Рыто-
рыка амаль не змянілася з часу мінулай кампаніі. 
Падчас ягонага выступу на прэзентацыі цягнула на 
сон, а на пытанні ён пачынаў адказваць так здалё-
ку і абцякальна, што некаторыя паспявалі забыц-
ца, пра што пыталіся.

5. Падтрымка
 + З усіх апазіцыянераў Мілінкевіч мае най-

большае прызнанне за межамі Беларусі. За 
апошнія пяць гадоў ён заставаўся тварам белару-
скай апазіцыі на Захадзе. Праводзіў дзясяткі су-
стрэч з еўрапейскімі кіраўнікамі, парламентарамі, 
маральнымі аўтарытэтамі.

 - Адсутнасць кансалідацыі ў апазіцыі. Па ўсім 
выглядае, што  апазіцыйныя сілы пойдуць на вы-
бары шматлікімі калонамі (Мілінкевіч, Міхалевіч, 
Рымашэўскі, Саннікаў, Някляеў…). Актывісты ў та-
кой сітуацыі не ведаюць, на каго будуць працаваць. 
Каманда Міхалевіча будзе здольная перацягнуць 
частку старой гвардыі Мілінкевіча. Някляеў маса-
ва перабраў да сябе рэгіянальны актыў. Самым жа 
крыўдным будзе, калі ніводзін з гэтых кандыдатаў 
так і не зможа сабраць 100 тысяч подпісаў.

“Наша Ніва”

На радыё «Свабода» прайш-
ла анлайн-канферэнцыя з 
Аляксандрам Мілінкевічам, 
які 3-га мая абвясціў аб пачат-
ку сваёй выбарчай кампаніі. 
Палітык адказаў на самыя 
розныя пытанні слухачоў ра-
дыё, якія датычылі крокаў ў 
выпадку паразы на выбарах, 
дапамогі Захаду, альтэрна-
тыву сабе сярод беларускіх 
палітыкаў, і інш.

«Я ў грамадзянскай 
супольнасці больш за 
20 гадоў, яшчэ з часоў 
камунізму. І нямала зрабіў. 
Буду і надалей працаваць 
дзеля еўрапейскай і белару-
скай Беларусі. Пасля кансты-
туцыйнага перавароту ў 1996 
годзе ні разу наш удзел у вы-
барах не легітымізаваў іх. Усе 
яны былі не прызнаныя дэ-
макратычнай міжнароднай 

супольнасьцю», — так 
паркаментаваў А.Мілінкевіч 
пытанне аб сэнсоўнасці свай-
го ўдзелу ў выбарах.

Адказаў лідэр руху «За 
Свабоду» і на пытанне аб да-
памозе Захаду: 

«Я разлічваю, перш за ўсё, 
на падтрымку беларусаў. 
Для мяне важная і падтрым-
ка цывілізаванага свету, бо я 
хачу далучыць нашу краіну 
да яго».

Падзеі сакавіка 2006 г. 
палітык пракаментаваў на-
ступным чынам: «Ці можна 
лічыць выбарамі тое, што 
адбывалася? Паўтары сотні 
сяброў маіх штабоў ва ўсіх 
рэгіёнах былі арыштаваныя 
напярэдадні дня галасаван-
ня і апынуліся ў турмах. Яны 
чамусьці дружна пачалі „ма-
чыцца на дзьверы пад’ездаў“ 

і „крыць матам“. Больш за 
тысячу за ўдзел у маёй групе 
падтрымкі былі выкінутыя 
з працы і з унівэрсытэтаў. 
Нас не дапусцілі да падліку 
галасоў па ўсёй краіне. У ЕС, у 
Расіі і Ўкраіне кожны канды-
дат мае паводле закону пра-
ва, каб яго прадстаўнікі былі 
ўва ўсіх выбарчых камісіях. Я 
ня згодзен, што мы прайгралі 
ў 2006 годзе. 

Мы значна змянілі сітуацыю 
ў краіне. Стала менш стра-
ху, больш праўды. Звыш 30 
тысяч лепшых сыноў і дачок 
Беларусі выйшлі на Плошчу, 
каб бараніць сваю годнасць. 
У свеце сотні мільёнаў люд-
зей даведаліся, што Беларусь 
— гэта ня толькі дыктатар 
Лукашэнка, але і Грамадзяне, 
якія хочуць жыць у Свабод-
зе.

Вырас аўтарытэт нашай 
краіны. Гэта была самаах-
вярная дзейнасць тысяч 
і тысяч беларусаў дзеля 
будучыні. Шанс перамагаць у 
аўтарытарнай краіне заўсёды 
невялікі. Вы думаеце, у Поль-
шчы ў часы „Салідарнасці“ 
людзі сядзелі і лічылі шан-
сы? Яны змагаліся, не шка-
дуючы сябе. Ні Мілінкевіч, ні 
які іншы кандыдат не пера-
можа, калі іх не падтрымае 
значная колькасць адказных 
Грамадзянаў».

На пытанне аб магчымых 
варыянтах развіцця пад-
зей на будучых выбарах 
А.Мілінкевіч адзначыў, што 
існуе некалькі варыянтаў 
дзеянняў. 

«Канкрэтны план будзе 
прыняты ў той дзень, калі мы 
выйдзем з пратэстам. Гэты 

план залежыць ад кожнага з 
нас. (…) Нам трэба так адпра-
цаваць кампанію, каб людзі 
выйшлі. Няма веры, няма 
будучыні», — заявіў палітык. 
І дадаў, што «калі няма 
дэмакратыі на ўчастках для 
галасавання, то дэмакратыя 
рэалізуецца на вуліцы».

Адказваючы на пытанне 
аб альтэрнатыўным сабе 
кандыдаце, А.Мілінкевіч 
заявіў, што па сукупнасьці 
найважнейшых крытэраў 
на сённяшні дзень ён не ба-
чыць іншай кандыдатуры. 
Распавёў палітык таксама і 
аб сваёй стратэгіі: «Сённяш-
няя мая стратэгія простая: 
зрабіць добрую кампанію і 
прымусіць уладу ўключыць 
нашых прадстаўнікоў ва 
ўчастковыя камісіі. Такое ж 
патрабаванне павінна гучаць 

ад АБСЕ, еўраструктур, ЗША, 
груп назіральнікаў СНД. (У 
Расіі і Ўкраіне заканадаўча 
замацавана, што кожны 
кандыдат мае права мець 
сябраў камісіяў). Калі ўлада 
гэтага ня робіць, — заклікаць 
грамадзянаў на мірную ак-
цыю пратэсту і да канца ад-
стойваць выкананне нашых 
канстытуцыйных правоў. 

Хочам жыць годна — мусім 
выйсці і сказаць „Не“. Якраз 
мірная дэманстрацыя дае 
значны шанс на тое, што яна 
будзе шматлікай. Мірная — 
ня значыць ціхая і бездапа-
можная. А азначае толькі, 
што мы катэгарычна супраць 
крыві. Не ўяўляю аніякай 
іншай стратэгіі перамогі без 
актыўнай падтрымкі люд-
зей!»

«Наша Ніва»

Хочам жыць годна – мусім выйсці і сказаць «не»

Лідэр Руху «За Свабоду» Аляксандр Мілінкевіч стаў пятым апазіцыйным палітыкам, 
які абвясціў аб сваім удзеле ў прэзідэнцкіх выбарах. Якія моцныя і слабыя бакі гэтых 
кандыдатаў? «НН» працягвае цыкл «5+5»

Аляксандр Мілінкевіч адказаў на самыя розныя пытанні слухачоў «Радыё Свабода», якія датычылі крокаў ў выпадку паразы на выбарах, дапамогі Захаду, альтэрнатыву сабе 
сярод беларускіх палітыкаў, і іншыя.

ПЯцЬ ПЛюСАў І ПЯцЬ МІНУСАў 
АЛЯкСАНДРА МІЛІНкЕВІчА

15 гадоў таму, 14 траўня 1995 году, у Беларусі адбыўся першы рэфэрэндум. На пад-
ставе яго вынікаў улады зьмянілі дзяржаўную сымболіку, скасавалі дзяржаўны ста-
тус бел-чырвона-белага сьцяга і герба «Пагоня». Многія палітыкі і палітолягі лічаць 
— менавіта рашэньні таго рэфэрэндуму раскалолі беларускае грамадзтва. 

Народны дэпутат СССР і дэпутат Вярхоўнага 
Савету Беларусі 13-га скліканьня Аляксан-
дар Дабравольскі лічыць, што рэфэрэндум 
1995 году ў асноўным быў скіраваны су-
праць незалежнасьці Беларусі: «Улада і шмат 
хто яшчэ рабілі гэта ня столькі сьвядома, 
колькі падсьвядома. Іх вабіла тое, што было 
ў мінулым. І тое, што адбылося за гэтыя 15 
гадоў, стала поўным абвяржэньнем іх ідэяў. 
Цяпер у беларускім грамадзтве, дзякуй Богу, 
фактычна няма спрэчак, ці патрэбна Беларусі 
незалежнасьць. 

І таму я скажу так: тады фармальна ўлада 
на рэфэрэндуме перамагла, а насамрэч 
прайграла. І цяпер наступствы рэфэрэнду-
му працуюць супраць улады. Нарэшце і яна 
гэта зразумела. Але бяда ў тым, што да ўлады, 
да Лукашэнкі даходзіць толькі праз 10—15 
гадоў тое, што відавочна адразу тым, хто ду-
мае пра сваю краіну». 

Супраць правядзеньня рэфэрэндуму рэзка 
выступіла фракцыя БНФ у Вярхоўным Саве-
це Беларусі 12-га скліканьня. Сярод тых, хто 
ўдзельнічаў у галадоўцы на знак пратэсту ў 
Авальнай залі, быў і дэпутат Лявон Зданевіч: 
«Беларуская нацыя дзякуючы лёсу, гісторыі, 
продкам — адна з тых, хто мае відавочна 
гістарычныя, выпрабаваныя часам і аба-
роненыя крывёю нашых продкаў сымбалі. 
Найпрыгажэйшыя ў сьвеце! Бо бел-чырвона-
белы колер — гэта кроў на белай тканіне. 

Я магу сказаць як архітэктар, дызайнэр, 
што гэта — вышыня эстэтыкі, сымбалізму і 
стылізацыі. Ужо лепей, прыгажэй і ляканічней 
быць ня можа». 

У Беларусі мноства людзей цярпелі ад 
уладаў за сваю адданасьць нацыянальным 
сымбалям. Не аднойчы цярпеў ад гэтага і 
сустаршыня аргкамітэту ў справе стварэнь-
ня партыі БХД Павал Севярынец: «Бел-
чырвона-белы сьцяг — гэта сьвятое для 
кожнага беларуса. І для кожнага верніка. 
Таму што гэта сьцяг Хрыста. Гэта палатніна, 
якая засталася пасьля ўкрыжаваньня і 
ўваскрэсеньня Ісуса Хрыста. Гэта знак Божай 
перамогі над сьмерцю. 

І гэта знак нацыянальнага руху Беларусі. 
Ён мае глыбокую гісторыю і сакральны сэнс. 
І таму для кожнага беларуса гэта тая выява, 
якая ідэнтыфікуе яго. І ўчынкі Мірона, альбо 
Сяргея Каваленкі, альбо маладафронтаўцаў 
— гэта подзьвігі сучаснай беларускай 
гісторыі». 

Лявон Зданевіч перакананы: бел-
чырвона-белы сьцяг і «Пагоня» абавязко-
ва зноў стануць дзяржаўнымі сымбалямі 
Беларусі: «Абсалютна ўпэўнены, што гэтыя 
сымбалі зноў прыйдуць на нашу зямлю. Я 
абсалютна ў гэтым упэўнены. Яны закансэр-
ваваныя за намі міжнароднай супольнасьцю. 
Яны — нашыя! І ніхто іх не возьме». 

Уладзімер Глод.

бел-чырвона-белага сьцяга 
і “Пагоні” ніхто не забярэ 

зямлю ў цэнтры мінска аддалі бясПлатна
Элітны гатэль Кемпінскі мае з’явіцца каля будынка Белдзяржцыр-

ка ў Мінску да канца 2013 года. Адпаведны указ № 243 падпісаны 11 мая 
кіраўніком дзяржавы. 

Праектаванне і будаўніцтва комплекса буд-
зе ажыццяўляць СААА «Эліт Эстэйт» за кошт 
уласных сродкаў. А вось зямельны ўчастак 
паміж праспектам Незалежнасці, вуліцай Янкі 
Купалы і Свічлаччу прадастаўляецца заказчы-
ку «ў арэнду без правядзення аўкцыёна і без 
збірання платы за заключэнне дамовы арэн-
ды».

Апроч таго, «Эліт Эстэйт» вызваляецца ад 
аплаты мытаў і ПДВ пры ўвозе тавараў для пра-
ектавання, будаўніцтва і абсталявання ком-
плекса збораў у бюджэт Мінска і адлічэнняў у 
фонд прэзідэнта.

Каб спрасціць працэдуру працягнення на 
будоўлю гастарбайтэраў, рашэнні аб выдачы 
спецдазволаў на права працы ў Беларусі бу-
дуць выдавацца на працягу 2–7 дзён.

«Элит-Эстэйт» — кампанія, створаная пры 
маскоўскай мэрыі. Усе ранейшыя праекты 
рэалізоўваліся ў Маскве і Падмаскоўі.

«Наша нiва»

Паводле неафіцыйных 
звестак, Макей 
праводзіў су-

стрэчы з прадстаўнікамі 
Адміністрацыі Абамы. Ягоная 
місія была ў тым, каб перака-
наць амерыканцаў змяніць 
палітыку ў дачыненні да 
Беларусі.

Таксама Макей абяцаў 
вярнуць у звычайны рэ-
жым працу пасольства. Ад 
сакавіка 2008 года пасоль-
ства ЗША працуе без пасла, 
а таксама істотна скарочаная 
колькасць дыпламатычных 

работнікаў. Прэс-служба 
Лукашэнкі ніяк не каментуе 
звесткі пра такі візіт.

А вось палітолаг Сяргей 
Мусіенка, які звычайна выказ-
вае пазіцыю лукашэнкаўцаў 
па многіх пытаннях, заявіў 
для interfax.by: «Я не ведаю, 
ці была такая паездка. Але 
лічу такую паездку не толькі 
рэальнай, але і вельмі па-
трэбнай».

ЗША ад пэўнага часу 
перасталі ставіць сабе 
за мэту змену рэжыму ў 
Беларусі. Яны актыўна 

намагаюцца наладзіць 
адносіны з лукашэнкаўцамі. 
У прыватнасці, яны 
падтрымлівалі вылучэнне 
крэдытаў МВФ для Беларусі 
і выбралі чакальную тактыку 
ў дачыненні да бліжэйшых 
прэзідэнцкіх выбараў.

Аднак адносіны Беларусі 
з ЗША заставаліся ў гор-
шым стане, чым з краінамі 
Еўрапейскага Саюза, у выніку 
сітуацыі з амерыканскім па-
сольствам.

Зміцер Панкавец, 
«Наша Ніва»

Рэдактар часопіса 
«Arche» Валер Булгакаў: 
«На мой погляд, сцэнар вы-
лучэння адзінага канды-
дата ад апазіцыі мае сэнс, 
калі палітычныя суб’екты 
з’яўляюцца рэальнымі 
суб’ектамі гульні на 
палітычным полі. У мяне 
існуюць сумневы на гэты 
конт. Рада інтэлігенцыі, 
АДС... Ці яны ўплываюць на 
палітычныя працэсы? Гэта 

вялікае пытанне. У апошнія 
гады мы сталі сведкамі таго, 
што палітычныя партыі і рухі 
ператварыліся ў грамадскія 
ініцыятывы, аб’яднанні, 
якія не могуць уплываць на 
палітычны працэс.

У выніку сцэнар абірання 
адзінага кандыдата ад такіх 
груповак непераканаўчы. 
Гэта не забяспечыць патрэб-
нага выніку.

Для мяне больш 

істотнымі з’яўляюцца 
кандыдаты, якія арыенту-
юцца на праеўрапейскія 
вартасці і ідэалы, на неза-
лежнасць Беларусі. Гэтаму 
найбольш адпавядае БНБ, 
А.Мілінкевіч. Неабходнасці 
вылучаць адзінага канды-
дата ад усіх сілаў я не бачу. 
Вылучаць, ці не – гэта ў 
любым выпадку будзе мець 
збольшага толькі сімвалічны 
сэнс».

«найбольш адПавядае 
бнб, мілінкевіч»

сакрэтная Паездка уладзіміра макея

Лідэры апазіцыі ўпёрліся ў пытанне: якім чынам вызначыць кандыдата ад 
апазіцыі на прэзідэнцкія выбары? Што пра тое думаюць інтэлектуалы і мараль-
ныя аўтарытэты?

Паводле інфармацыі сайту ucpb.org Уладзімір Макей здзейсніў паездку ў Вашынг-
тон. Прычым, візіт адбываўся ва ўмовах поўнай сакрэтнасці. Інфармацыі пра яго 
нідзе няма. 

ці ёсьць у беларусі роўнасьць моваў? 

Таварыства беларускай 
мовы з нагоды 15-
годзьзя рэфэрэндуму 

распаўсюдзіла заяву, у якой 
– патрабаваньне выкананьня 
рашэньняў гэтага рэфэрэнду-
му пра роўнасьць моваў.

У заяве ТБМ адзначаецца, 
што ў краіне «адсутнічае сыстэ-
ма нацыянальнай адукацыі на 
дзяржаўнай беларускай мове, 
колькасьць беларускамоўных 
вучняў скарацілася да 18%, 
беларускамоўныя школы і 
нават клясы адсутнічаюць у 
большасці абласных і раён-
ных гарадоў Беларусі. Пры-
нятыя ў 1998 годзе папраўкі 
ў закон “Аб мовах ” пярэчаць 
Канстытуцыі і дазваляюць 
чыноўнікам не карыстацца 
беларускай мовай».

У Палаце прадстаўнікоў 
апошнім і бадай што адзіным 
за апошнюю пяцігодку за-
конапраектам, які прымаўся 
на беларускай мове, быў за-
кон «Аб правiлах беларускай 
арфаграфii i пунктуацыi». 
Гэта адбылося ў чэрвені 
2008 году. На сэсіях белару-
ская мова з вуснаў дэпутатаў 
не гучыць. Таму калі месяц 
таму старшыня Памежнага 
камітэту генэрал-маёр Ігар 
Рачкоўскі прэзэнтаваў у Па-
лаце прадстаўнікоў даклад 
пра беларуска-ўкраінскую 
мяжу на беларускай мове, 
гэта выклікала шырокі рэза-
нанс у СМІ.

Мовазнаўца Зьміцер 
Саўка такім чынам пракамэн-
таваў гэта: «Калі такія факты 
робяцца ў цэнтры ўвагі, гэта 
сьведчаньне таго, наколькі 
згаладаліся і журналісты. І не-
здарма яны экстрапалююць 
свае пачуцьці на чытачоў, на 
шырэйшую публіку. Усе хо-
чуць нейкіх станоўчых зрухаў. 
Бо іх няма. Гэта сьведчаньне 
такой катастрофы! Мы б усё 
даравалі Лукашэнку – яго-

ны недэмакратызм, ягоны 
аўтарытарызм – бо ўсё гэта 
можна пераадолець у выніку. 
Але зацятасьць у барацьбе зь 
любымі праявамі беларуш-
чыны, якая працінае нашу 
дзяржаву зь верху да нізу, да 
апошняга нейкага чыноўніка, 
ня можа ў мяне як у беларуса, 
у патрыёта не выклікаць ня 
проста расчараваньня, а абу-
рэньня». 

Таварыства беларускай 
мовы рэгулярна піша звароты 
ў дзяржаўныя органы ўлады з 
патрабаваньнем роўнасьці 
моваў. Старшыня ТБМ Алег 
Трусаў распавёў, што апошні 
зварот быў да кіраўніка прэ-

зыдэнцкай адміністрацыі 
ўладзімера Макея аб но-
вым узоры правоў кіроўцаў, 
дзе няма беларускай мовы. 
«Просім вас паспрыяць таму, 
каб дзяржаўная беларуская 
мова на новых міжнародных 
правах заняла тое ж месца, як 
і ангельская, бо непаважлівае 
стаўленьне да мовы тытульнай 
нацыі зноў можа выклікаць 
непаразуменьне і нават 
кпіны з боку Эўразьвязу». Ад-
каз на зварот спадар Трусаў 
атрымаў 12 траўня ўжо зь 
Дзяржаўтаінспэкцыі: «Праўда, 
адказ яны зрабілі па-расейску, 
але ён мяне задавальняе на-
ват і на расейскай мове. Сэнс 
такі: «Усе надпісы на блянку 
новага ўзору пасьведчаньня 
кіроўцы будуць выкананыя 
на трох мовах: беларускай, 
расейскай і ангельскай. 
Пэрсанальныя дадзеныя 
ўладальніка пасьведчаньня 
паводле яго жаданьня будуць 
друкавацца на адной з на-
цыянальных – гэта «ноў-хаў» 
міліцыянтаў! – нацыяналь-
ных моваў Рэспублікі Бела-
русь і дублявацца лацінскімі 
літарамі. Вось і выйгралі мы 
гэтыя пасьведчаньні». 

Застаецца толькі кіроўцам 
праявіць нацыянальную сьвя-
домасьць і патрабаваць свае 
пэрсанальныя дадзеныя дру-
каваць менавіта на белару-
скай мове. 

Іна Студзінская.

15 гадоў таму, 14 траўня 1995 году, у Беларусі адбыўся рэфэрэндум, у выніку яго-
га была зьмененая дзяржаўная сымболіка, а таксама расейская мова стала дру-
гой дзяржаўнай.

как умирают политзаключенные
Александр Подрабинек, «Ежедневный журнал» . Орландо Сапато Тамайо не был выходцем из семьи интеллигентов или богачей, у которых неприязнь к кубин-

ской революции передается по наследству. Он был рабочим. Но он любил свободу и ненавидел тех, кто превратил его родину в один большой социалистиче-
ский концлагерь. Эта любовь к свободе и ненависть к коммунистической диктатуре привели его в диссидентское движение. 

Орландо не был заметной фигурой 
в этом движении, не был лидером, но 
его честной диссидентской деятель-
ности оказалось достаточно, чтобы 
политическая полиция арестовала 
его весной 2003 года. Он был тогда 
среди тех диссидентов, которые 11 
марта объявили в Гаване голодовку 
с требованием освободить всех ку-
бинских политзаключенных. 20 марта 
около 6 часов утра в квартиру к го-
лодающим ворвались полицейские 
и сотрудники госбезопасности. Быв-
ших политзаключенных Рене Гомеса 
Мансано и Феликса Бонне на поли-
цейских машинах отвезли в их дома. 
Четверых других — Марту Беатрис 
Роке, Нельсона Агияра, Нельсона 
Молинета и Орландо Сапато Тамайо 
доставили в Управление госбезопас-
ности на Вилла-Мариста (аналог мо-
сковской Лубянки).

Это была «Черная весна» Кубы. В 
течение нескольких дней марта на 
острове арестовали 75 наиболее ак-
тивных диссидентов – журналистов, 
ученых, рабочих, врачей, инженеров. 
Через две недели начались суды. Ор-
ландо судили вместе с лидером «Ас-
самблеи за гражданское общество» 
Мартой Беатрис Роке, журналистом 
и переводчиком Адольфо Фернан-
десом Сэйнсом, рабочим лидером 
Нельсоном Молинетом, председа-
телем Ортодоксальной партии Кубы 
Нельсоном Альберто Агияром и 
членом организации «Движение 30 
ноября» Михаилом Барсага Луго. Об-
винение против них основывалось на 
показаниях внедренной в диссидент-
скую среду агента госбезопасности 
Алейды Годинес. В качестве доказа-
тельства преступлений в суд были 
представлены видеозаписи слежки 
за диссидентами, на которых видно 

как они входят в здание американ-
ского представительства в Гаване 
или выходят из него, а также входят в 
дом Марты Беатрис Роке. Всех подсу-
димых защищала адвокат Амелия Ро-
дригес Кала (Amelia Rodriguez Cala). 
Она настаивала на невиновности 
подсудимых и требовала их полного 
оправдания.

За свою солидарность с политза-
ключенными и стойкость на суде Ор-
ландо Сапата Тамайо получил 36 лет 
лишения свободы.

Отбывающему 12-летний тюрем-
ный срок члену Исполнительного 
комитета Христианского освободи-
тельного движения Кубы 47-летнему 
политзаключенному Эфрен Фернан-
дес Фернандесу 1 марта этого года 
удалось передать по телефону из 
гаванской тюрьмы Гуанаха свои запи-
ски о судьбе Орландо Сапато Тамайо. 
Сапата писал ему: «Когда меня при-
везли в эту тюрьму в 2003 году, меня 
поместили в бункер № 6, где старший 
лейтенант Эмилио Гиларте Рамирес и 
сержант Леонел Торрес Реньи страш-
но избивали меня, оставляя громад-
ные кровоподтеки».

Это было только начало долгой 
истории издевательств над Орлан-
до. Много раз Фернандес видел, как 
охранники выводили его в наручни-
ках и без рубашки, бросали на пол и 
волокли за ноги все 200 метров по 
цементному полу в сторону военной 
зоны. Этот нечеловеческий путь про-
ходил также через покрытую гравием 
баскетбольную площадку, после чего 
кожа превращалась в лохмотья.

В конце 2003 года, рассказывает 
Фернандес, во время общей инспек-
ции тюремные охранники связали 
Орландо, бросили его на пол и стар-
ший лейтенант Кинтана стал бить его 

ногами по голове. Сразу после этого 
толпа охранников начала избивать 
Орландо с особой ненавистью и са-
дизмом. В то же время несколько 
охранников снова сковали его на-
ручниками и поставили перед на-
чальником тюрьмы подполковником 
Вильфредо Веласкес Домингесом. 
Подполковник с размаху ударил его 
кулаком в лицо, отчего пошла кровь. 
После этого надзиратели продолжа-
ли избивать Орландо дубинками.

Однажды в 2006 году, очень тем-
ной ночью, в тюрьме Тако-Тако они 
поместили Орландо в карцер за то, 
что он выкрикивал лозунги и объя-
вил голодовку из-за плохого обраще-
ния, ужасных условий содержания и 
неуважения прав заключенных. Тю-
ремные служащие применили к нему 
пытку, известную как «стульчик». 
После того как Орландо избили, его 
руки сковали наручниками за спиной, 
надели наручники также и на ноги, а 
затем третьей парой наручников сое-

динили две предыдущих. В таком не-
выносимом положении они оставили 
его на полу на несколько дней. Тем 
не менее, он не сдался и продолжал 
кричать: «Долой Фиделя!», «Долой 
диктатуру», «Да здравствуют права 
человека!». 

Полчища москитов, жуков и крыс 
сделали эту пытку настолько мучи-
тельной, что обычные уголовные за-
ключенные Рамон Акоста Морено, 
Мичел Хауреги Перес, Энрике Гонза-
лес Сильва, Мичел Родригес Ролдан и 
Хесус, которые жили рядом с карце-
ром, попросили тюремных военнос-
лужащих прекратить издевательство. 
Майор Орландо, тюремный инспек-
тор, обещал им, что он передаст их 
просьбу сотрудникам на уровне про-
винции, так как, отметил он, приказ 
наказать Орландо Сапату исходил от 
вышестоящего начальства.

Тем не менее, говорит Фернандес, 
кубинское правительство было не в 
состоянии заткнуть правозащитника 
Орландо Сапата Тамайю, который ни-
когда не колебался в своей мирной 
борьбе за свободу на Кубе. Сломить 
его не удавалось.

В ноябре 2009 года Орландо Сапа-
то Тамайо объявил бессрочную голо-
довку. Он требовал соблюдать права 
заключенных – и политических, и 
уголовников. Он требовал, чтобы 
кубинские власти относились к за-
ключенным как к людям. Он требовал 
освободить всех политзаключенных 
на Кубе.

Ни тюремное начальство, ни ку-
бинская коммунистическая власть на 
его требования не обращали никако-
го внимания. Состояние его стреми-
тельно ухудшалось. Он не получал 
никакой медицинской помощи. В 
конце концов, его перевели в тюрем-

ный госпиталь в провинции Камагу-
эй, а оттуда в гражданскую больницу 
в Гаване. Но было уже поздно. 23 фев-
раля 2010 года, на 85-й день голодов-
ки Орландо умер.

«Он никого не убил, не ограбил. Он 
прошел через множество тюрем этой 
страны только за то, что был право-
защитником. Он лишь хотел, чтобы 
у граждан Кубы были элементарные 
человеческие права… Мой сын по-
гиб в борьбе за демократию, за сво-
боду народа Кубы», – говорит мать 
политзаключенного Ему было 42 
года. Он отстаивал права человека в 
нечеловеческих условиях кубинской 
тюрьмы. В своей одиночной камере 
он боролся с коммунистической дик-
татурой, в то время как в остальном 
мире люди резвились на спортивных 
олимпиадах, ездили семьями отды-
хать на Варадеро или принимали 
кубинских официальных лиц как до-
рогих гостей. Отчаянные голоса ку-
бинских политических заключенных 
едва доходят до слуха сытого и во 
всем компромиссного Запада.

«Мне больно, я едва переношу это 
горе, – говорит Рейна Л. Тамайо. – Не 
дай Бог какой-нибудь матери увидеть 
мертвым своего сына... И я заклинаю 
человечество, чтобы оно потребо-
вало освобождения других полит-
заключенных, пока их не постигла 
учесть моего сына». 

P.S. После смерти Орландо Сапато 
Тамайо эстафету голодовки принял 
48-летний кубинец Гильермо Фа-
риньяс. Он требует освободить 26 
тяжелобольных политзаключенных. 
Сегодня, 14 мая – 79-й день голодов-
ки. Если Фариньяс погибнет, эстафету 
голодовки намерен принять один из 
лидеров кубинской оппозиции Фе-
ликс Бонне Каракос.


